
қосымша 




Қазақстан Республикасы Энергетика министрлігінің 

Газ және мұнай-газхимия департаменті туралы

ереже
1. Жалпы ережелер
1. Газ және мұнайгазхимия департаменті (бұдан әрі – Департамент) Қазақстан Республикасы Энергетика министрлігінің (бұдан әрі – Министрлік) дербес құрылымдық бөлімшесі болып табылады.
2. Департамент өз қызметінде Қазақстан Республикасының Конституциясын, заңдарын, Қазақстан Республикасының Президенті мен Үкіметінің актілерін және өзге де нормативтік құқықтық актілерді, сондай-ақ осы Ережені басшылыққа алады.

3. Департаменттің құрылымы, штат санын Қазақстан Республикасының  заңнамасында белгіленген тәртіппен жауапты хатшы бекітеді.
4. Департамент:

1) газды өндіру, тасымалдау және өңдеу басқармасынан;
2) газ жобаларын дамыту және газдандыру басқармасынан; 

         3) сұйытылған мұнай газы басқармасынан;

         4) техникалық реттеу басқармасынан;

         5) мұнай-газхимия өнеркәсібін дамыту басқармасынан тұрады.

2. Департаменттің негізгі міндеттері, функциялары, құқықтары 
5. Міндеті: газ және газбен жабдықтау, газ тасымалдау салаларындағы мемлекеттік саясатты қалыптастыру және іске асыру, мемлекеттік басқару жүйесін жетілдіру.
Функциялары: 
1) газ және газбен жабдықтау саласында мемлекеттік саясатты іске асыруды қамтамасыз етеді;
2) Қазақстан Республикасын газдандырудың бас схемасын дайындау тәртібін әзірлейді;
3) Қазақстан Республикасын газдандырудың бас схемасының іске асырылуына бақылауды жүзеге асырады;

4) газ және газбен жабдықтау саласындағы әріптестік шеңберінде инвесторларға шикі газды беру тәртібі мен шарттарын әзірлейді және бекітуге енгізеді;
5) тауарлық газбен жабдықтаудың бірыңғай жүйесі объектілерінің жұмыс 
режимдерін орталықтандырылған жедел-диспетчерлік басқаруды жүзеге асыру тәртібін әзірлейді және бекітуге енгізеді;

6) тауарлық және сұйытылған мұнай газын бөлшек саудада өткізудің, сондай-ақ коммуналдық-тұрмыстық және тұрмыстық тұтынушылардың газ тұтынушы жүйелері мен газ жабдықтарына техникалық қызмет көрсетудің үлгілік шарттарын әзірлейлі және бекітуге енгізеді;
7) магистральдық газ құбырларын пайдалану қағидаларын әзірлейді және бекітеді;
8) тауарлық және сұйытылған мұнай газын бөлшек саудада өткізу және пайдалану тәртібін әзірлейді, оларды бекітуді және тіркеуді қамтамасыз етеді;
9) газ және газбен жабдықтау саласындағы нормативтік-техникалық құжаттарды әзірлейді және бекітуге енгізеді;
10) жаңа магистральдық құбыр салу жобасын келісу тәртібін әзірлейді, оларды бекітуді және тіркеуді қамтамасыз етеді;
11) магистральдық газ құбырларын салу, жаңғырту (немесе) реконструкциялау жобаларын келісу;

12) магистральдық құбырларды күзетуді ұйымдастыру қағидаларын әзірлейді, оларды бекітуді және тіркеуді қамтамасыз етеді;

13) тауарлық, сұйытылған мұнай және сұйытылған табиғи газды өндіру, тасымалдау (тасу), сақтау және өткізуге мониторингті жүзеге асыру;

14) шикі газды өңдеуді дамыту бағдарламасын бекіту;
15) ұлттық оператордың немесе дауыс беруші акцияларының (қатысу үлестерінің) елу және одан да артық пайызы ұлттық операторға тиесілі газ тасымалдау және (немесе) газ тарату ұйымдарының меншігіндегі тауарлық газбен жабдықтаудың бірыңғай жүйесінің объектілерін иеліктен шығаруды келісу;

16) Қазақстан Республикасының ішкі нарығына сұйытылған мұнай газын жеткізу жоспарын ай сайын бекіту;
17) құжаттармен расталған мемлекеттің артықшылық құқығы шеңберінде ұлттық оператор сатып алатын шикі немесе тауарлық газдың бағасын сараптауды жүзеге асыру және бекіту;
18) мемлекеттің басым құқығы шеңберінде Ұлттық оператор сатып алатын, құжатпен расталған шикі және тауарлық газдың шекті бағасын айқындау қағидаларын әзірлейді, оларды бекітуді және тіркеуді қамтамасыз етеді;

19) Қазақстан Республикасының ішкі нарығында тауарлық газды көтерме саудада өткізудің шекті бағаларын және Қазақстан Республикасының ішкі нарығына сұйытылған мұнай газын беру жоспарының шеңберінде электрондық сауда алаңдарынан тыс өткізілетін сұйытылған мұнай газының шекті бағаларын  айқындау қағидаларын әзірлеу және бекітуге енгізу;
20) тауарлық және сұйытылған мұнай газын өндіру, өткізу және тұтыну балансын жүргізуді ұйымдастыру;

21) тауарлық, сұйытылған мұнай газын және сұйытылған табиғи газды өндіру, тасымалдау (тасу), сақтау, тиеу және өткізу мониторингі бойынша мәліметтерді ұсыну тәртібін әзірлейді, оларды бекітуді және тіркеуді қамтамасыз етеді;
22) Қазақстан Республикасының ішкі нарығына сұйытылған мұнай газын беру жоспарын қалыптастыру қағидаларын әзірлеу және бекіту;

23) электрондық сауда алаңдары арқылы сұйытылған мұнай газының сауда-саттығын ұйымдастыру және өткізу қағидаларын әзірлеу және бекіту;
24) Қазақстан Республикасының ішкі нарығына сұйытылған мұнай газын беру жоспарын қалыптастыру;

25) Қазақстан Республикасының ішкі нарығына сұйытылған мұнай газын беру жоспарын қалыптастыру жөніндегі комиссия туралы ережені әзірлеу және бекіту;

26) тауарлық және сұйытылған мұнай газын тұтыну нормаларын есептеу және бекіту қағидаларын әзірлеу және бекіту;

27) сұйытылған мұнай газын беруге жиынтық өтінімдерді қалыптастыру жөніндегі комиссия туралы үлгі ережені әзірлеу және бекіту;

28) шикі газды өндірудің және оның айналымының бірыңғай дерекқорын жүргізу;

29) табиғи монополиялар салаларында басшылықты жүзеге асыратын уәкiлеттi органмен келiсу бойынша он бесінші мамырдан кешiктiрiлмейтiн мерзiмде тауарлық газды iшкi нарықта көтерме саудада өткiзудiң алдағы жылға арналған шектi бағаларын бекiту;

30) табиғи монополиялар салаларында басшылықты жүзеге асыратын уәкілетті органмен келісім бойынша жоспарланған кезең басталғанға дейін күнтізбелік он бес күннен кешіктірілмейтін мерзімде Қазақстан Республикасының ішкі нарығына сұйытылған мұнай газын электрондық сауда алаңдарынан тыс жеткізу жоспары шеңберінде өткізілетін сұйытылған мұнай газының алдағы тоқсанға арналған шекті бағаларын бекіту;
31) тауарлық газды өндірушілердің, тауарлық газдың меншік иелері болып табылатын, олар өндірген шикі газды қайта өңдеу процесінде өндірілген жер қойнауын пайдаланушылардың, Қазақстан Республикасының аумағынан тыс жерде өндірілген және Қазақстан Республикасының аумағында тұтыну үшін әкелінген тауарлық газдың меншік иелерінің, Қазақстан Республикасының халықаралық шарттары негізінде Қазақстан Республикасында өндірілетін шикі газдан Қазақстан Республикасының аумағынан тыс жерде өндірілген тауарлық газдың меншік иелерінің тізбесін есепке алуды жүргізу және интернет-ресурста жариялау, газ тасымалдау және газ тарату ұйымдарының;

32) сұйытылған мұнай газын өндірушілердің, өздеріне меншік құқығында немесе өзге де заңды негіздерде тиесілі көмірсутек шикізатын қайта өңдеу процесінде өндірілген сұйытылған мұнай газының меншік иелерінің, Қазақстан Республикасының аумағынан тыс жерде өндірілген және тұтыну үшін Қазақстан Республикасының аумағына әкелінген сұйытылған мұнай газының меншік иелерінің, газ желісі ұйымдарының және сұйытылған мұнай газын өнеркәсіптік тұтынушылардың, газ толтыру пункттері және автогаз құю станциялары иелерінің есебін жүргізу және тізбесін интернет-ресурста жариялау;

33) Департаменттің құзыреті шегінде статистикалық деректерді дайындау, талдау және стратегиялық жоспарлау және ақпараттық дамыту департаментіне жіберу;

34) Қазақстан Республикасының заңнамасында белгіленген тәртіппен жүктелген осы міндет шеңберінде өзге де функцияларды жүзеге асыру;

35) 2012 жылғы 9 қаңтардағы «Газ және газбен жабдықтау туралы» Қазақстан Республикасының Заңына сәйкес газ және газбен жабдықтау саласындағы әріптестік туралы шарт жасасу;

36) Қазақстан Республикасының ішкі нарығында өткізу үшін міндетті сұйытылған мұнай газының көлемін айқындау;

37) Қазақстан Республикасы газының индикативтік (болжамды) балансын әзірлеу;

38) Еуразиялық экономикалық одаққа мүше мемлекеттердің индикативтік (болжамды) газ балансын келісу;

39) шикі газды өңдеуді дамыту бағдарламасының орындалуы туралы есептің нысандарын әзірлейді, оларды бекітуді және тіркеуді қамтамасыз етеді;

40) сұйытылған мұнай газ өндірушілердің тізбесін бекіту;

41) осы міндет шеңберінде Қазақстан Республикасының заңнамасында белгіленген тәртіппен жүктелген өзге де функцияларды жүзеге асыру;
6. Міндеті: газ және газбен жабдықтау, газ тасымалдау саласындағы мемлекеттік саясатты іске асыру бойынша орталық және жергілікті атқарушы органдардың қызметін үйлестіруге бағытталған шараларды қамтамасыз ету.
Функциялары:

1) табиғи монополиялар және реттелетiн нарықтар салаларында басшылықты жүзеге асыратын мемлекеттiк органмен бiрлесiп, тарифтердi (бағаларды, алым ставкаларын) немесе олардың шектi деңгейлерiн, тарифтік сметаларды бекiту кезiнде ескерiлетiн инвестициялық бағдарламаларды және (немесе) инвестициялық жобаларды қарастыруға қатысу;
2) өз құзыреті шегінде өнімді бөлу туралы келісімдердегі Өкілетті органның мүдделерін заңнамада белгіленген тәртіппен іске асыруға қатысу;
3) газ бөлігінде жер қойнауын пайдаланушылардың жұмыс бағдарламаларын келісуге қатысу;

4) инвестициялық ұсыныстардың салалық сараптамасын жүргізу;

5) осы міндет шеңберінде Қазақстан Республикасының заңнамасында белгіленген тәртіппен жүктелген өзге де функцияларды жүзеге асыру.
 7. Міндеті:  Қазақстан Республикасының отын-энергетика кешенін дамытуды қамтамасыз етуге қатысу.
Функциялары:
1) Қазақстан Республикасының аумағында тауарлық және сұйытылған мұнай газын өндірудің, өткізудің және тұтынудың алдағы күнтізбелік жылға арналған болжамды теңгерімін жасау;
2) осы міндеттер шеңберінде Қазақстан Республикасының заңнамасында белгіленген тәртіппен жүктелген өзге де функцияларды жүзеге асыру.
8. Міндеті: мұнай-газхимия өнеркәсібін дамыту саласында мемлекеттік саясатты қалыптастыру және іске асыруға қатысу.

Функциялары:

1) Мұнай-газ-химия өнеркәсібі саласындағы индустриялық-инновациялық дамудың мемлекеттік саясатын іске асыруға қатысу;

2) Мұнай-газ-химия өнеркәсібін дамытудың перспективалық бағыттары бойынша ұсыныстар әзірлеу;

3) Қазақстан Республикасының Индустрияландыру картасына, инвестициялық жобалар тізбесіне енгізу үшін мұнай-газ-химия өнімін ала отырып, көмірсутек шикізатын терең өңдеу саласындағы инвестициялық жобаларды келісуге қатысу, сондай-ақ осы жобалардың іске асырылуын үйлестіру мен мониторингілеуді жүзеге асыру;

4) Атырау облысындағы «Ұлттық индустриялық мұнай-химия технопаркі» арнайы экономикалық аймағының қызметін үйлестіру;

5) мұнай-газ-химия өнімдерін өндіру үшін шикізат ретінде сұйытылған мұнай газын пайдаланатын өнеркәсіптік тұтынушылардың тізбесін әзірлейді, оларды бекітуді және тіркеуді қамтамасыз етеді;

6) Қазақстан Республикасының аумағында мұнай-газ-химия өнеркәсібін өндірудің және өткізудің алдағы күнтізбелік жылға арналған болжамды балансын жасайды;

7) мұнай-газ-химия өнімдерін өндіру жөніндегі инвестициялық жобалардың тізбесін қалыптастыру қағидаларын әзірлейді, оларды бекітуді және тіркеуді қамтамасыз етеді;

8) индустриялық-инновациялық қызметті мемлекеттік қолдау саласындағы уәкілетті органмен, табиғи монополиялардың тиісті салаларында басшылықты жүзеге асыратын уәкілетті органмен және облыстардың, республикалық маңызы бар қалалардың және астананың жергілікті атқарушы органдарымен келісім бойынша мұнай-газ-химия өнімдерін өндіру жөніндегі инвестициялық жобалардың тізбесін әзірлейді, оларды бекітуді және тіркеуді қамтамасыз етеді;

9) мұнай-газ-химия өнімін өндіру үшін сұйытылған мұнай газын пайдалану мәселелері жөніндегі комиссия туралы ережені және оның құрамын әзірлеу және бекіту;
10)  өз құзыреті шегінде мұнай-газ саласында кадрлар қажеттілігін анықтауға қатысу;

11) осы міндет шеңберінде Қазақстан Республикасының заңнамасында белгіленген тәртіппен жүктелген өзге де функцияларды жүзеге асыру.
9. Міндет: мұнай-газ, мұнай-газхимия өнеркәсібі, көмірсутек шикізатын техникалық реттеу саласында (бұдан әрі - техникалық реттеу) мемлекеттік саясатты әзірлеуге және іске асыруға қатысу.

Функциялары:

1) Қазақстан Республикасының заңнамасында белгіленген тәртіппен мұнай-газ және мұнай-газхимия саласында техникалық регламенттерді немесе техникалық регламенттерге өзгерістерді және (немесе) толықтыруларды әзірлеу туралы стандарттау саласындағы уәкілетті органға ұсыныстарды дайындау және енгізу;
2) мұнай-газ және мұнай-газхимия саласында техникалық регламенттерді әзірлеу бойынша жұмысты ұйымдастыру;

3) техникалық регламентті бекіту, күшін жою, тоқтату, сондай-ақ техникалық реттеу саласында уәкілетті органның келісу бойынша Департаменттің құзыретіне кіретін мәселелері жөнінде техникалық регламенттерге өзгерістерді енгізуді жүзеге асыру;

4) өз құзыреті шегінде стандарттау саласында мониторингті жүзеге асыру;
5) Қазақстан Республикасының заңнамасында белгіленген тәртіппен ұлттық, мемлекетаралық стандарттарды, ұлттық техникалық-экономикалық ақпарат сыныптауыштарын, стандарттау жөніндегі ұсынымдарды әзірлеу, өзгерістер енгізу, қайта қарау туралы және күшін жою туралы ұсыныстарды дайындау және уәкілетті органға енгізу;
6) стандарттау жөніндегі ұлттық жоспарды қарау;
7) уәкілетті органмен келісу бойынша мұнай-газ және мұнай-газхимия саласында ұлттық стандарттарды және техникалық-экономикалық ақпарат ұлттық классификаторларын әзірлеуді жүзеге асыру;

8) мұнай-газ және мұнай-газхимия саласында стандарттау бойынша құжаттар мен ұлттық стандарттау жоспарының жобаларын қарау;

9) стандарттау бойынша техникалық комитеттерді, сәйкестігі міндетті расталуға жататын өнімдер бойынша сәйкестікті растау жөніндегі органдар және  зертханаларды  құру бойынша ұсыныстарды дайындауды жүзеге асыру;
10) стандарттау жөніндегі техникалық комитеттердің және стандарттау жөніндегі ұлттық органның, стандарттау жөніндегі халықаралық ұйымдардың жұмыстарына қатысу; 
11) техникалық регламенттің жобаларын әзірлеу және Департаменттің құзыретіне кіретін мәселелері бойынша ұсыныстарды енгізу үшін Сараптамалық кеңесті құруды жүзеге асыру;

12) техникалық регламенттерді, оның ішінде Еуразиялық экономикалық одағындағы, іске асыру бойынша іс шаралар жоспарларын әзірлеуді және орындауды іске асыру;

13) осы міндет шеңберінде Қазақстан Республикасының заңнамасында белгіленген тәртіппен жүктелген өзге де функцияларды жүзеге асыру.

10. Міндет: Департаменттің құзыретіне жатқызылған салаларында халықаралық ынтымақтастық мәселелері бойынша мемлекеттік саясатты іске асыру:
Функциялары:
1) газ және мұнай-газхимия саласындағы мәселелері бойынша басқа мемлекеттердің тиісті органдарымен келісімдерді бекіту туралы келіссөздерге қатысу;

2) өз құзыреті шеңберінде газ және мұнай-газ химиясы саласындағы халықаралық ынтымақтастықты дамыту бойынша ұсыныстар әзірлейді; 
3) Қазақстан Республикасының заңнамасында белгіленген тәртіппен газ саласы мәселелерін пысықтау бөлігінде үкіметаралық комиссия мен жұмыс топтарының жұмысына қатысу;
4) салалық сипаттағы халықаралық келісімдерді, сондай-ақ Үкімет пен шетелдік мұнай-газ компаниялары арасындағы газ және мұнай-газ химиясы саласындағы мәселелер бойынша келісімдерді әзірлеуге қатысады;

5) газ және мұнай-газ химиясы саласындағы халықаралық ынтымақтастық мәселелері бойынша мемлекеттік саясатты жүзеге асыруға қатысады;

6) осы міндет шеңберінде Қазақстан Республикасының заңнамасында белгіленген тәртіппен жүктелген өзге де функцияларды жүзеге асыру.
11. Міндет: Департаменттің құзыреті шеңберінде Қазақстан Республикасының заңнамасында белгіленген тәртіппен жүктелген өзге де функцияларды жүзеге асыру.
Функциялары: 

1) Департаменттің құзыретіне кіретін мәселелері бойынша ақпаратты, ұсыныстарды, анықтамалар мен басқа да материалдарды дайындау;
2) Департаменттің құзыреті шеңберінде Министрліктің бюджеттік бағдарламаларын қалыптастыруға қатысу;

3) өз құзыреті шегінде Департаменттің жетекшілік ететін салаларында кадрларға деген қажеттілікті айқындауға қатысу;
4) өз құзыреті шегінде Министрліктің Стратегиялық жоспарын және бағдарламалық құжаттарын әзірлеуге, іске асыруға, мониторинг пен бақылауға қатысу, сондай ақ оларды жетілдіру бойынша ұсыныстарды енгізу;

5) өз құзыреті шегінде кәсіпкерлік жөніндегі уәкілетті орган айқындайтын тәртіппен Қазақстан Республикасы Кәсіпкерлік кодексінің          82-бабының 3-тармағында көзделген құжаттар бойынша реттеушілік әсерге талдау жүргізу;

6) Қазақстан Республикасы Президентінің, Мемлекеттік хатшысының, Қазақстан Республикасы Президенті Әкімшілігі Басшысының және Қазақстан Республикасы Премьер-Министрі Кеңсесінің тапсырмаларына актілердің жобаларын және жауаптарын сапалы және уақтылы дайындау, сондай ақ жетекшілік ететін мәселелер бойынша жоғары тұрған органдардың бақылау тапсырмаларын орындау;
7) газ және газбен жабдықтау, газ тасымалдау және мұнай-газ химиясы саласындағы жеке немесе заңды тұлғалардың өтініштерін талдау, бағалау, бақылау және қарау;

8) департаменттің құзыреті шегінде мұнай-газ жобаларындағы қазақстандық қамту бойынша ақпарат жинау және талдау жөнінде «Мұнай және газ ақпараттық талдау орталығы» АҚ ведомстволық бағынысты ұйымының қызметін үйлестіруді жүзеге асыру;

9)  өз құзыреті шегінде Министрліктің Алқа жұмысына ұсыныстарды әзірлеуге, іске асыруға қатысу;

10) Департаменттің жұмыс сапасы мен өнімділігін арттыру мақсатында оның қызметінің бағыттары бойынша ішкі бақылауды жүзеге асыру;

11) Министрліктің тиімділігін бағалау бағыттары бойынша өз құзыреті шегінде ақпарат ұсыну, жетекшілік ететін бағыттар бойынша тиімділікке қол жеткізу үшін жауаптылық;

12) Қазақстан Республикасы Президентінің 2010 жылғы 27 сәуірдегі            № 976 Жарлығында көрсетілген функцияларға сәйкес Қазақстан Республикасы Президентінің Әкімшілігі мен Қазақстан Республикасы Премьер-Министрінің Кеңсесімен өзара іс-қимылды жүзеге асыру;

13) жетекшілік ететін мәселелер бойынша құжат айналымын және ақпараттық ағынды қысқарту;
14) осы міндеттер шеңберінде Қазақстан Республикасының заңнамасында белгіленген тәртіппен жүктелген өзге де функцияларды жүзеге асыру.
12. Құқықтары мен міндеттері:

Департамент:

1) Министрліктің құрылымдық бөлімшелерінен Департаментке жүктелген функцияларды орындау үшін қажетті ақпаратты, құжаттар және мәліметтерді сұратуға;
2) өз құзыреті шегінде газ және газбен жабдықтау саласында кадрларға деген қажеттілікті анақтауға қатысуға;
3) Министрлік басшылығының келісімімен Министрліктің басқа құрылымдық бөлімшелерінің қызметкерлерін Департаментке жүктелген функцияларды орындау үшін тартуға құқылы.
Департамент:

1) осы Ережеге сәйкес Департаментке жүктелген функцияларды уақтылы және сапалы орындауға;
2) жарты жылдықтың соңғы айының бірінші күніне дейін (1 мамырға және 1 желтоқсанға дейін) Заң қызметі департаментіне өз құзыреті шегінде нормативтік құқықтық актілердің жүргізіліп жатқан мониторингі туралы ақпаратты және қажет болған жағдайда қолданыстағы заңнаманың нормаларын жетілдіру бойынша ұсыныстарды енгізуге;
3) өз құзыреті шегінде құжаттар жобаларын, құқықтық және нормативтік құқықтық актілерді мемлекеттік және орыс тілдерінде әзірлеуді қамтамасыз етуге;
4) қызметкерлерді жұмысқа қабылдау және қызметкерлерді жоғарылату кезінде гендерлік балансты сақтауға;

5) өз құзыреті шегінде Министрліктің Стратегиялық және ақпараттық даму департаментіне жедел және ағымдағы ақпаратты, ағымдағы жағдай, жетекшілік ететін салалардың дамуы туралы талдамалы және статистикалық анықтамаларды әзірлеуге және жіберуге;
6) өз құзыреті шегінде Бюджет және қаржылық рәсімдер департаментімен бірлесіп, мемлекеттік сатып алу туралы шарттардың орындалуына мониторинг жүргізуге;
7) өз құзыреті шегінде ұлттық қауіпсіздік, мемлекеттік құпияларды қорғау, азаматтық қорғау, жұмылдыру дайындығы және жұмылдыру, сыбайлас жемқорлыққа қарсы, терроризмге қарсы іс-қимыл саласындағы Қазақстан Республикасының заңдары мен өзге де нормативтік құқықтық актілерінің сақталуын қамтамасыз етуге;
8) өз құзыреті шегінде Министрлік Алқасының жұмыс жоспарына ұсыныстарды ұсынуға, ақпаратты, есепті дайындауға;
9) нормативтік құқықтық актілерге қатысты құқықтық мониторинг жүргізу (оның ішінде Департамент іске асыратын бұрын қабылданған актілер бойынша) және оларға өзгерістер және (немесе) толықтырулар енгізу немесе олардың күші жойылды деп тану жөнінде уақтылы шаралар қабылдайды;

10) іс қағаз жүргізуде «Қазақстан Республикасының тіл туралы» Қазақстан Республикасы Заңының 8, 9 және 10-баптары талаптарының орындалуын қамтамасыз етеді;
11) осы Ережеге сәйкес Департаментке жүктелген функцияларды уақтылы және сапалы дайындауға міндетті.
3. Департаменттің қызметін ұйымдастыру 
13. Департамент заңнамалық актілерге, Қазақстан Республикасы Президентінің актілеріне, өзге де нормативтік құқықтық актілерге сәйкес өзінің  негізгі міндеттері мен функцияларын іске асыру үшін қажетті өкілеттіктерді иеленеді.

14. Департаментті Қазақстан Республикасының заңнамасында белгіленген тәртіппен қызметке тағайындалатын және қызметтен босатылатын Директор басқарады.
15. Директордың үш орынбасары болады.

16. Директор Департамент қызметіне жалпы басшылықты жүзеге асырады және Департаментке жүктелген міндеттердің орындалуы мен оның өз функцияларын жүзеге асыруы үшін дербес жауапты болады.
17. Директор Министрлік басшылығына Департамент құрылымы мен штат кестесі бойынша ұсыныстар береді.
18. Осы мақсатта Директор:
1) өз орынбасарларының міндеттері мен өкілеттіктерін айқындайды;
2) Департамент құрамына кіретін басқарма басшыларының міндеттері мен өкілеттіктерін айқындайды;

3) Қазақстан Республикасы заңдарына және Президентінің актілеріне сәйкес өзге де өкілеттіктерді жүзеге асырады.
19. Департамент директорының орынбасарлары:

1) өз өкілеттіктері шегінде Департамент қызметін үйлестіреді;
2) директор болмағанда Департаменттің қызметіне жалпы басшылықты жүзеге асырады және жүктелген міндеттерді Департаменттің орындауын және өз функцияларын жүзеге асыруын қамтамасыз етеді;

3)  Департамент басшылығы жүктеген басқа да функцияларды жүзеге асырады.
20. Департамент құзыретіне кіретін мәселелер бойынша басқа құрылымдық бөлімшелерге Департамент атынан жіберілетін құжаттарға Департамент директоры, ал ол болмаған жағдайда оны алмастыратын адам қол қояды.
_____________________
